
13 -ാം സമ്മേളനം

നക്ഷത്രചിഹ്നമിട്ട ചോദ്യം നം. 109 12-02-2025 - ൽ മറുപടിയ്ക്

സ്കൂൾ കുട്ടികൾക്കിടയിലെ ലഹരി ഉപയോഗം തടയാൻ നടപടി

ചോദ്യം ഉത്തരം

ശ്രീ. കെ. ബാബു (തൃപ്പൂണിത്തുറ),
ശ്രീ. എം. വിൻസെന്റ് ,

ശ്രീ. എൽദോസ് പി. കുന്നപ്പിള്ളിൽ,
ശ്രീ. രാഹുല്‍ മാങ്കൂട്ടത്തില്‍

ശ്രീ വി ശിവന്‍കുട്ടി

(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ) സ്കൂൾ കുട്ടികൾക്കിടയിൽ സിന്തറ്റിക് ലഹരി

അടക്കമുള്ള ലഹരി ഉപയോഗം വർദ്ധിച്ചുവരുന്നത്

തടയാന്‍ വിദ്യാഭ്യാസ വകുപ്പു സ്വീകരിച്ചിട്ടുള്ള

നടപടികള്‍ എന്തെല്ലാമാണെന്ന് വ്യക്തമാക്കുമോ;

(എ) വിദ്യാലയങ്ങളിലെ ലഹരി വിരുദ്ധ ക്യാംപെയിനിൽ

വിദ്യാർത്ഥി കൾക്കിടയിൽ ലഹരി വസ്തുക്കളുടെ

ദുരുപയോഗവും ആസക്തിയും തടയാൻ ലക്ഷ്യമിട്ടുള്ള

വിവിധ പ്രവർത്തന പദ്ധതികൾ സർക്കാർ

നടപ്പിലാക്കിവരുന്നു. ലഹരി വസ്തുക്കൾക്കെതിരെയുള്ള

ബോധ വത്കരണം, സമൂഹത്തെ ശാക്തീകരിക്കൽ,
ആരോഗ്യകരമായ ജീവിത ശൈലി പ്രോൽസാഹിപ്പി

ക്കുന്നതിനുള്ള പിന്തുണ സംവിധാനങ്ങൾ

എന്നിവയാണ് ഇതിൽ പ്രധാനമായും ഉൾപ്പെടു

ത്തിയിട്ടുള്ളത്.

സ്കൂൾ തലത്തിൽ നടത്തേണ്ട ജാഗ്രതാ

പ്രവർത്തനങ്ങൾ, ജനജാഗ്രതാ സമിതികളുടെ

പ്രവർത്തനങ്ങൾ എന്നിവ സംബന്ധിച്ച് വിശദമായ

മാർഗ്ഗരേഖ എല്ലാ വിദ്യാലയങ്ങൾക്കും നൽകിയിരുന്നു.
ലഹരിവിരുദ്ധ ബോധവൽക്കരണത്തോടൊപ്പം

കുട്ടികളെ ഇതിൽ നിന്ന് പിൻതിരിപ്പിക്കുന്നതിന്

അധ്യാപകരെ ശക്തരാക്കുന്നതിനും പരിശീലന

പരിപാടികൾ സംഘടിപ്പിച്ചിട്ടുണ്ട്.

. അമ്മ റിസോഴ്സ‌് ഗ്രൂപ്പായി രക്ഷകർത്താക്കളുടെ കൂട്ടായ്മ

സ്കൂ‌ൾ പ്രവർത്തനങ്ങൾക്ക് പിന്തുണ നൽകി വരുന്നു.

ലഹരി ഉപയോഗം കണ്ടെത്തുക അറിയിക്കുക, പരിഹാര

മാർഗങ്ങൾ നിശ്ചയിക്കുക എന്നിങ്ങനെയുള്ള

ഘടകങ്ങൾ ഉൾപ്പെടുത്തി Standard Operating
Procedure (SOP) തയ്യാറാക്കിയിട്ടുണ്ട്. ആയതിൽ

കേസുകൾ റിപ്പോർട്ട് ചെയ്യുന്നത് സംബന്ധിച്ച്

പ്രൈമറി, സെക്കണ്ടറി തലത്തിലെ എല്ലാ

അധ്യാപകർക്കും കൃത്യമായ ധാരണ അവധിക്കാല

അധ്യാപക പരിശീലനത്തിൽ നൽകിയിട്ടുണ്ട്.

. ലഹരിക്കെതിരെ ബോധവൽക്കരണ പരിപാടികൾ

സംഘടിപ്പിക്കുന്നതിനും, കട്ടികളെ നിരീക്ഷിക്കുന്നതിനും

വേണ്ടി എക്‌സൈസ് വകുപ്പുമായി ചേർന്ന് സ്കൂളിൽ

prahari club/ Children's Club, anti narcotic club
രൂപീകരിക്കുകയും, ബോധവൽക്കരണ പരിപാടികൾ

നടത്തി വരുകയും ചെയ്യുന്നു.

. തെരഞ്ഞെടുക്കപ്പെട്ട സ്കൂളുകളിൽ ജാഗ്രത ബ്രിഗേഡ്

എന്ന രീതിയിൽ മുപ്പത് മുതൽ അമ്പത് വരെ കുട്ടികളുടെ

ഗ്രൂപ്പ് രൂപപ്പെടുത്തുകയും അവരിലൂടെ വിദ്യാലയ

പ്രവർത്തനങ്ങൾ ഏകോ പിപ്പിക്കുകയും ചെയ്യുന്നു.
കലാ- കായിക, ദന്ത സംരക്ഷണം ഉൾപ്പെടെയുള്ള

ആരോഗ്യ പരിപാടികൾ, വ്യക്തിത്വ വികസന

പരിപാടികൾ എന്നിവ നടപ്പിലാക്കി വരുന്നു.

. 'തെളിവാനം വരയ്ക്കുന്നവർ' എന്ന പുസ്തകം എക്സൈസ്

വകുപ്പുമായി ചേർന്ന് തയ്യാറാക്കുകയും, ആയതിൽ

ലഹരിക്കെതിരെ കുട്ടികളുടെ മനോഭാവം വളർത്തുന്ന

തരത്തിലുള്ള പ്രവർത്തനങ്ങൾ ഉൾക്കൊള്ളി ക്കുകയും

ചെയ്തിട്ടുണ്ട്. എക്സൈസ് വകുപ്പ് പ്രസ്തുത വിഷയവുമായി

ബന്ധപ്പെട്ട് കുട്ടികൾക്കായി 'കരുതൽ' 'കവചം' എന്നീ

പുസ്തകങ്ങളും തയ്യാറാക്കിയിട്ടുണ്ട്.

. സംസ്ഥാനത്തിലെ എല്ലാ വിദ്യാലയങ്ങളിലും ജൂൺ 26
ന് ലഹരി വിരുദ്ധ പാർലമെന്റ്, ശിശു ദിനത്തിൽ

പ്രത്യേക അസംബ്ലി, ഒക്ടോബർ 2 ന് സംവാദ സദസ്സ്,
ജനുവരി 30ന് ക്ലാസ് സഭ എന്നിവ നടത്തിയിട്ടുണ്ട്.

. കേന്ദ്ര സാമൂഹ്യനീതി മന്ത്രാലയം ലഭ്യമാക്കിയ നവ

ചേതന മൊഡ്യൂൾ പ്രകാരം അധ്യാപകർക്ക് ഈ
വിഷയവുമായി ബന്ധപ്പെട്ട പരിശീലനം

നൽകുന്നതിനുള്ള നടപടികൾ സ്വീകരിച്ച് വരുന്നു. ഒന്ന്

മുതൽ പന്ത്രണ്ടാം ക്ലാസ്സ് വരെ തയ്യാറാക്കിയ ആരോഗ്യ

ജീവിത നൈപുണി വിദ്യാഭ്യാസ പദ്ധതിയുമായി

ബന്ധപ്പെട്ട പാഠപുസ്തകങ്ങളിലും (ഉല്ലാസ പറവകൾ)
ഈ വിഷയം ഉൾപ്പെടുത്തിയിട്ടുണ്ട്.

. 2024-25 അക്കാദമിക വർഷത്തിൽ പരിഷ്കരിച്ച

പാഠപുസ്തകങ്ങളിൽ അടിസ്ഥാന ശാസ്ത്രം, സാമൂഹ്യ

ശാസ്ത്രം, മലയാളം, ഉറുദു, അറബി എന്നീ വിഷയങ്ങളിൽ

അപ്പർ പ്രൈമറി, ഹൈസ്കൂൾ തലങ്ങളിൽ പ്രസ്തുത

വിഷയം ഉൾ പ്പെടുത്തിയിട്ടുണ്ട്. കൂടാതെ 2025-26
അക്കാദമിക വർഷം പരിഷ്കരിക്കുന്ന വിവിധ

വിഷയങ്ങളിലെ പാഠ പുസ്തകങ്ങളിൽ പ്രസ്തുത വിഷയം

ഉൾപ്പടുത്തുന്നുണ്ട്. പാഠ്യപദ്ധതി പരിഷ്‌കരണ

പ്രവർത്തനങ്ങളുടെ ഭാഗമായി രണ്ടാം ഘട്ടത്തിൽ

അപ്പർ പ്രൈമറി, ഹൈസ്കൂൾ വിഭാഗത്തിലെ

ക്ലാസുകളിലെ പുതുക്കിയ പാഠപുസ്തകങ്ങളിലും ലഹരിയ്ക്കും

മയക്കു മരുന്നിനും എതിരായിട്ടുള്ള പാഠഭാഗങ്ങൾ

ഉൾപ്പെടുത്തിയിട്ടുണ്ട്. ലഹരി ഉപയോഗത്തിന്റെ

ദൂഷ്യഫലങ്ങളെ കുറിച്ച് കുട്ടികളിൽ അവഗാഹം

ഉണ്ടാക്കേണ്ടതും കുട്ടികൾക്ക് ലഹരികൾ ലഭിക്കുന്ന

വഴികൾ തടയേണ്ടതും ഈ കാലഘട്ടത്തിലെ

അടിയന്തിര ആവശ്യമായി മാറിയിട്ടുണ്ട്. ഈ വിഷയം

ഗൗരവമായി കണക്കിലെടുത്തു വിദ്യാഭ്യാസ വകുപ്പ്

കൂടുതൽ പദ്ധതികൾ ആവിഷ്കരിച്ച് നടപ്പാക്കുന്നതാണ്.

(ബി) വിദ്യാർത്ഥികളെ ലഹരി വിൽപ്പനയുടെ

ക്യാരിയർമാരായി ദുരുപയോഗം ചെയ്യുന്നത്

തടയുന്നതിനും സ്കൂൾ പരിസരത്തെ ലഹരി വിൽപ്പന

തടയുന്നതിനും എക്‌സൈസ് വകുപ്പുമായി ചേർന്ന്

സ്വീകരിച്ചിട്ടുള്ള നടപടികള്‍ എന്തെല്ലാമാണെന്ന്

വ്യക്തമാക്കുമോ;

(ബി)
ലഹരിക്കെതിരെ ബോധവൽക്കരണ
പരിപാടികൾ സംഘടിപ്പിക്കുന്നതിനും, കുട്ടികളെ
നിരീക്ഷിക്കുന്നതിനും വേണ്ടി എക്സൈസ്
വകുപ്പുമായി ചേർന്ന് സ്കൂളിൽ Anti Narcotic
Club രൂപീകരിക്കുകയും, ബോധവൽക്കരണ
പരിപാടികൾ നടത്തി വരുകയും ചെയ്യുന്നു
'വിമുക്തി മിഷൻ' ലഹരിമുക്ത കേരളം ലക്ഷ്യമിട്ടു
നടത്തുന്ന പദ്ധതിയാണ്. എൻ.എസ്.എസ്,
എസ്.പി.സി, എൻ.സി.സി, കുടുംബശ്രീ,
ആർട്സ് ആൻ്റ് സ്പോർട്സ് ക്ലബുകൾ,
റസിഡൻഷ്യൽ അസോസി യേഷനുകൾ,
യുവജന സംഘടനകൾ എന്നിവരുടെ
നേതൃത്വത്തിൽ ബോധവത്കരണം,
കൗൺസിലിംഗ്, ചികിത്സ, പുനരധിവാസം
എന്നീ മേഖലകൾക്കാണ് ഊന്നൽ നൽകുന്നത്
കുട്ടികളിലെ മയക്കു മരുന്ന് അടിമത്തത്തെ
ചെറുക്കു ന്നതിനുള്ള ഒരു മാർഗ്ഗമെന്ന നിലയിൽ
സ്പോർട്‌സ് എന്ന ആശയം
ശക്തിപ്പെടുത്തുന്നതിന് വിമുക്തി മിഷൻ
സ്കൂളുകളിൽ "ഉണർവ്", "ടീം വിമുക്തി
സ്പോർട്‌സ് ടീം" തുടങ്ങിയ പദ്ധതികൾ
നടപ്പാക്കിയിട്ടുണ്ട്.

• നേർവഴി- അധ്യാപകരുടെ സഹായത്തോടെ
വിദ്യാർത്ഥി കൾക്കിടയിലെ ലഹരി ഉപയോഗം
കണ്ടെത്തി കൗൺസിലിംഗ് നൽകി പ്രശ്നം
പരിഹരിച്ച് കട്ടികളെ ജീവിതത്തിന്റെ
മുഖ്യധാരയിലേക്ക് കൊണ്ടു വരുന്ന
പദ്ധതിയാണ്

• കവചം എന്ന കൈപുസ്തകം ലഹരി
ഉപയോഗത്തിന്റെ ദൂഷ്യഫല ങ്ങളെക്കുറിച്ചും,
മയക്കുമരുന്ന് ദുരുപയോഗത്തിൽ നിന്ന് വിട്ടു
നിൽക്കാനുള്ള വഴികളെക്കുറിച്ച്
വിദ്യാർത്ഥികളെ പഠിപ്പിക്കുന്നതിനായി
പ്രസിദ്ധീകരിച്ചിട്ടുള്ളതാണ് കരുതൽ എന്ന
പുസ്തകത്തിൽ കുട്ടികൾ ക്കിടയിലെ മയക്കുമരുന്ന്
ദുരുപയോഗം തിരിച്ചറിയാനും പ്രതിരോധ
മാർഗ്ഗങ്ങളെക്കുറിച്ച് അധ്യാപകരെയും

രക്ഷിതാക്കളെയും ബോധവൽക്കരിക്കാനും
ഉതകു ന്നതാണ്. ലഹരി ഉപയോഗ
ത്തിനെതിരെ ചിന്തിക്കാനും ഒഴിവുസമയങ്ങളിൽ
അവരുടെ സർഗാത്മകത വളർത്താനും
കുട്ടികളെ പ്രോത്സാഹിപ്പിക്കുന്നതിനായി
ജനമൈത്രി ഓഫീസ് എക്സൈസിൻ്റെ
നേതൃത്വത്തിൽ വിവിധ കായിക മത്സരങ്ങൾ
സംഘടിപ്പിച്ചു വരുന്നു.

. Standard Operating Procedure(SOP)-
ബഹുമാനപ്പെട്ട ഹൈക്കോടതിയുടെ റീജണൽ
ജുഡീഷ്യൽ കൊളിജ്യത്തിന്റെ നിർദ്ദേശപ്രകാരം
കുട്ടികൾക്കിടയിലെ ലഹരി ഉപയോഗം
തടയുന്നതിന് വിവിധ വകുപ്പുകളെ
ഏകോപിപ്പിച്ച് നടത്തേണ്ട ലഹരിവിരുദ്ധ
പ്രവർത്തനങ്ങൾക്കായി എസ്.ഒ.പി
തയ്യാറാക്കിയിട്ടുണ്ട്.

. ആയതിൽ കേസുകൾ റിപ്പോർട്ട് ചെയ്യുന്നത്
സംബന്ധിച്ച് പ്രൈമറി, സെക്കണ്ടറി
തലത്തിലെ എല്ലാ അധ്യാപകർക്കും കൃത്യമായ
ധാരണ അവധിക്കാല അധ്യാപക
പരിശീലനത്തിൽ നൽകിയിട്ടുണ്ട്.

(സി)

സ്കൂൾ കുട്ടികൾക്കിടയിൽ ലഹരി ഉപയോഗം

വർദ്ധിച്ചുവരുന്നത് തടയാൻ രക്ഷിതാക്കളുടെ

പങ്കാളിത്തത്തോടുകൂടി പദ്ധതികൾ ആവിഷ്ക്കരിച്ച്

നടപ്പിലാക്കുന്നുണ്ടോ; വിശദമാക്കുമോ?

(സി) സ്കൂളുകളിൽ രൂപീകരിച്ച വിദ്യാലയജാഗ്രത സമിതിയിൽ

പ്രഥമാധ്യപിക ചെയർമാനും പി ടി എ പ്രസിഡൻ്റ്, എം

പി ടി എ പ്രസിഡന്റ് എന്നിവർ അംഗങ്ങളുമാണ്.
വിദ്യാലയജാഗ്രത സമിതി സ്കൂൾ തലത്തിലെ ജാഗ്രത

പ്രവർത്തനങ്ങൾ വിലയിരുത്തുന്നു. സ്കൂൾ തലത്തിൽ

പരിഹരിക്കാൻ കഴിയുന്ന പ്രശ്നങ്ങളിൽ കൃത്യമായ

തീരുമാനമെടുക്കുകയും അല്ലാത്തവ ബന്ധപ്പെട്ട

അധികാരികളിലേക്ക് എത്തിക്കുകയും ചെയ്യുന്നു. അമ്മ

റിസോഴ്സസ് ഗ്രൂപ്പായി പ്രവർത്തിക്കുന്ന

രക്ഷകർത്താക്കളുടെ കൂട്ടായ്മ സ്കൂൾ പ്രവർത്തനങ്ങൾക്ക്

പിന്‍തുണ നൽകി വരുന്നു വിദ്യാലയജാഗ്രത സമിതിയെ

സഹായിക്കൽ, രക്ഷിതാക്കൾക്കും കുട്ടികൾക്കുമുള്ള

ശാക്തീകരണ പ്രവർത്തനങ്ങളിൽ പങ്ക് ചേരൽ,
എന്നിവ ഈ കൂട്ടായ്മയുടെ ചുമതലകളിൽ

ഉൾപ്പെട്ടതാണ്. ലഹരി ഉപയോഗം തടയാൻ ഒരു

സ്കൂളിൽ കൂട്ടായി ചെയ്യുന്ന പ്രവർത്തനങ്ങൾക്ക്

രക്ഷിതാക്കളുടെ സഹകരണം ഉറപ്പാക്കുന്നുണ്ട്.

സെക്ഷൻ ഓഫീസർ

